                                                                          Р.Р.Забурдаева                                

                                                      Зәй муниципаль районы 2-нче Зәй гомуми урта

                                                      белем бирү мәктәбенең I квалификацион  

                                                      категорияле татар теле һәм әдәбияты укытучысы. 

                                             Дәрес планы.

     Тема.  Уеннар яңгыры. Ике составлы җөмләләр.
                    8-нче сыйныф (татар төркеме).

      Тип. Кабатлау, ныгыту.

      Максат (татар төркеме). 

           1. Ике составлы җөмлә темасы буенча алган белемнәрен ныгыту.

           2. а) Иҗади фикер йөртү сәләтен үстерү.

               б) Укучыларның интеллектуаль сәләтләрен үстерү.

               в) Аралашу осталыгын камилләштерү.

           3. Туган илебезне, туган җиребезне ярату хисе; өлкәннәргә хөрмәт, 

               әти - әниләребезгә мәрхәмәтлелек тәрбияләү.

                             Кулланылган әдәбият.

1. Дәреслек: ”Татар теле – 8”, К, “Мәгариф”, 1999 ел, Р.Ә.Асылгәрәева, Р.А.Юсупов, М.К. Зиннуров. 

2. Н.В.Максимов “Татар теленнән тестлар”. К., “Мәгариф”, 2002.

3. Ф.С. Сафиуллина, Г.Б.Ибраһимов “Хикмәтле дә, бизәкле дә туган тел”,

К., “Мәгариф”, 1998.

     4.Н.Исәнбәт “Татар халык мәкальләре”. Яр Чаллы, “Идел-йорт”, 2000.

     5.”Мәгариф” журналлары.
                          Җиһазланыш.

     1.”Уеннар яңгыры” таблицасы.

     2. Шигырь строфалары өчен карточкалар.

     3.Аныклагычлар язылган җөмләләр(компьютерга кертелгән)

     4.Тест өчен карточкалар. 

     5. Магнитофон.

     6. Аудиокассета “Мин яратам сине, Татарстан” җырының фонограммасы.

     7.Компьютер, проектор.

                         Дәрес барышы.

I Оештыру.

    А) Сәламләү.

     Исәнмесез!- диеп башлыйм әле, 

     Танышу бит шулай башлана.

     Сезнең белән очрашканга, дуслар,

     Күңелебез шундый шатлана.

     Сәлам сезгә искән таң җиленнән,

     Сәлам сезгә бәхет гөленнән,

      Сәлам сезгә барлык дусларымнан,

      Сәлам сезгә моңлы Зәемнән.

  Исәнмесез, укытучылар, укучылар, килгән кунаклар. Бүген без сезнең белән 8-нче сыйныфның татар төркемендә үтәчәк “Уеннар яңгыры”на  җыелдык.

      Б) Дежур укучы белән әңгәмә.

        II.Актуальләштерү.

     А) Уенны башлаганчы, командалар һәм капитаннар белән таныштырып 

үтәм.

  “Тапкырлар” һәм “Зирәкләр” командалары.

    Тапкырларга, зирәкләргә 

    Безгә урын түрдән.

    Кайда? Нәрсә? Кайчан була?

    Әйтсен шуны белгән.

        Сүз капитаннарга бирелә

  “Тапкырлар”капитанына мөрәҗәгать:

 Син – Биктапкыр капитан,

Җыйгансың бар тапкырны.

Тапкырларың бәлки җиңәр

Зирәк дигән батырны.

       “Зирәкләр” капитанына мөрәҗәгать:

Син - Бикзирәк капитан,

Синең янда зирәкләр.

Зирәклектә бар хикмәт, 

Андыйлар бит сирәкләр.

        Менә таныштык та. Хәзер уенны башлыйбыз.

      Б) Ике команда ярышканда һәрвакыт җирәбә салына. Безнең уенда ул түбәндәгечә. Шигырь бирелгән, ләкин ул ике өлешкә бүленгән. Икенче баганадагы юлларны рифмага туры килерлек итеп урнаштырырга кирәк. Кем алдан бетерә, уенны шул башлап җибәрә.

  Ана телем-                       халкым теле

Сөйлим шул                       телем белән.

Сөйләм башлана                 “Әни” дип, 

Син әйткән                         шул көн белән.

Шушы сүз белән                 башлана

Баланың                             яңа  көне.

Шуңадыр аны                      олылап

Әйтәләр                             “Ана теле”.

      III. Белемнәрне тикшерү.

 Уен “Ак тутый кош” дип атала. Өй эшен тикшерү. 1-нче командага аергычлар кергән мәкальләр язып килергә кушылды. Мәкальне укырга, аергыч һәм тәмамлыкларны күрсәтергә, нәрсә белән белдерелгәнен аңлатырга.

1) Ялкау шәкертнең китабы керләнми.

2) Акыллы кеше сүз әйткәндә, әйтер сүзен чамалар.

3) Балага иң куәтле кеше- ата.

4) Йөргән таш шомарыр, яткан таш мүкләнер.

5) Бер гүзәл эш мең гүзәл сүздән яхшырак.

6) Акыллы кеше мәкальсез сөйләмәс.

2-нче командага тәмамлыклар  кергән мәкальләр язып килергә.Бирем шундый ук.

1) Тал кош ярата, усак дым ярата. Ни өчен кош сүзе тәмамлык ? Тал сүзе дә бит баш килештә? (туры тәмамлык, т.к.-нә куеп карап булмый)

2) Кеше сөйләгәнне сөйләмә, үзең күргәнне сөйлә.

3) Агачны яфрак бизәсә, кешене хезмәт бизи. 

4) Авыр эш калач ашата.

         5) Кешеләр тудырган яманлыкны яманлык юкка чыгара алмас.

         6) Авыр эшне күмәк кул җиңә.

  Димәк, өй эшен барлык укучылар да башкарып чыга алганнар.

         IV. Белемнәрне ныгыту.

         1.“Бәхетле очрак уены”. Капитаннар ярышы.

   Уенны ...командасы башлый. 30 сек. та блиц-турнир сорауларына җавап бирергә тиеш буласыз. Әгәр җавап бирә алмаса, “алга таба” сүзтезмәсе яңгырый. Һәр дөрес җавап 1 очко (фишка).

1) Җөмләнең баш кисәкләрен атагыз.(Ия, хәбәр)

2) Нәрсә ул җөмлә кисәге? (Мөстәкыйль мәгънәле һәм аерым сорауга җавап бирә торган сүз)

3) Хәбәрнең билгеләмәсе.(Җөмләнең ия турында хәбәр итә һәм аның белән бәйләнеп килә торган икенче баш кисәге хәбәр дип атала)

4) Ия нинди сорауга җавап бирә? (Кем? Нәрсә?)

5) Хәбәр ничә төргә бүленә? (Фигыль  һәм исем хәбәр)

6) Кайчан ия белән хәбәр арасына сызык куела? (Хәбәр б.к. исем, сан, алмашлык, исем фигыль белән белдерелгәндә)

7) Кыек тәмамлык нинди килеш кушымчаларын ала? (Ю.к., ч.к., у.-в. к.)

8) Төшем килешен алган тәмамлык ничек атала? (Туры)

   10)  Җөмләдә исем белән белдерелгән кисәкне ачыклап килүче сүзләр нинди җөмлә кисәге дип атала? (Аергыч)

    11)  Кайсы иярчен кисәк кыек килеш сорауларына җавап бирә?   (Тәмамлык)

12)  Иягә хас үзенчәлекләр.(Б.к., башка сүзгә буйсынмый, кем? нәрсә?, исем, зат алмашлыгы, исем мәгънәсендә килгән башка сүз төркемнәре белән белдерелә)

13) Мәгънәләре һәм бәйләүче чараларыннан чыгып, хәлләрне ничә төргә бүләләр? (8: урын, вакыт, рәвеш, күләм, сәбәп, максат, шарт, кире хәлләр)

14) Предметны бер генә яктан ачыклап килгән аергычлар ничек атала? (Тиңдәш аергычлар)

15) Предметны төрле яктан ачыклап килгән аергычлар ничек атала? (Тиңдәш булмаган аергычлар)

       2.”Көйне тыңла” уены.

Роберт Рәкыйпов сүзе, Роберт Андреев көенә язылган “Мин яратам сине, Татарстан” җырын тыңлыйбыз һәм максат хәлләрен язып алабыз. Күпме максат хәле язып аласыз, шуның кадәр очко җыясыз (8 максат хәле).

   3.”Могҗизалар кыры” уены. Компьютерһәм проектор аша экранда җөмләләр күрсәтелә.  Аныклагычларны табарга. Кайсы команда таба, шул җаввп бирә.

1)Алтын көз-муллык көзе- җир өстенә канатын җәя.

2) Монда, күл буенда, һава тагын да салкынрак, җиле дә көчлерәк иде.

3) Табигатьнең иң тырыш хезмәтчеләре-кырмыскалар эшкә керештеләр.

Нәрсә ул аныклагыч? (Җөмләдә ияртүче кисәктән соң килеп, аның мәгънәсенә өстәмә аныклык , төгәллек биргән иярчен кисәк)

     4.Музыкаль тукталыш.

        Физкультминут. Кызлар башкаруында “Яратыгыз!” җыры.

      5.”Көчсез звено” уены.

 1-нче укучы 1 сүз уйлый, 2-нчесе дәвам итә... Ә капитан тәмамлый. Туктап калган укучыны уеннан чыккан дип исәплибез.

   Ак яулыклы әбиемне төшләремдә күрәм.

   Өлкәннәргә һәрвакыт игътибарлы, мәрхәмәтле булырга кирәк...

      6.” Йолдызлы сәгать” уены. Тестлар.

Һәр укучыга белем дәрәҗәсенә карап, карточкалар бирелә яки компьютер экранында күрсәтелә. Дөрес җавапны түгәрәк эченә алырга.

Яшел төс- көчле укучыларга, зәңгәр- белем дәрәҗәсе уртача булганнарга, кызыл-йомшак укучылар өчен. Хәлләрнең кагыйдәләренә берничә җавап  язылган. Дөрес җавапларны күрсәтергә. Компьютерга тест җаваплары кертелгән. Тикшергәндә экранда күрсәтелә.

     V.Дәрескә йомгак.

Нәтиҗә ясау, җиңүчеләрне билгеләү.

Дәресне “Туган тел” җыры белән тәмамлау.
